ՀԱՅՏԱՐԱՐՈՒԹՅՈՒՆ

ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ՄԱՍԻՆ

Հայտարարության սույն տեքստը հաստատված է բաց մրցույթի գնահատող հանձնաժողովի 
2025 թվականի մարտի 26-ի N 1 որոշմամբ և հրապարակվում է

«Գնումների մասին» ՀՀ օրենքի 24-րդ հոդվածի համաձայն

Ընթացակարգի ծածկագիրը`  «ՀԳՏՏԶՀ-ԲՄԾՁԲ-03/25»
I. ԳՆՄԱՆ ԱՌԱՐԿԱՅԻ ԲՆՈՒԹԱԳԻՐԸ

1. Պատվիրատուն` «Հայաստանում գյուղական տարածքների տնտեսական զարգացման» հիմնադրամը, որը գտնվում է ՀՀ ք․ Երևան Փարպեցի 22 բն․ 3 հասցեում, ակտիվների գնահատման  և խորհրդատվական ծառայություններ ձեռքբերման նպատակով, որն իրականացվում է «Գնումների մասին» ՀՀ օրենքի 24-րդ հոդվածի և 44-րդ հոդվածի 2-րդ մասով սահմանված կարգով, կազմակերպվելիք բաց մրցույթի հնարավոր մասնակիցների որոշման նպատակով հայտարարում է նախաորակավորման ընթացակարգ:

II. ԸՆԹԱՑԱԿԱՐԳԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ  

2. «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի նախաորակավորման ընթացակարգին մասնակցելու հավասար իրավունք:

3. Նախաորակավորման ընթացակարգին մասնակցելու ցանկություն ունեցող մասնակիցը պետք է  բավարարի «Գնումների մասին» ՀՀ օրենքի 6-րդ հոդվածի 3-րդ մասի 1-ին կետով սահմանված «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշին: Ընդ որում համանման են համարվում ակտիվների գնահատման   ծառայությունների մատուցված լինելը: 

Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները.


4. Մասնակիցները նախաորակավորման ընթացակարգին կարող են մասնակցել համատեղ գործունեության կարգով (կոնսորցիումով)։ Նման դեպքում`


1) նախաորակավորման հայտը ներառում է նաև համատեղ գործունեության պայմանագիր.


2) նախաորակավորման հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները (համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` սույն հրավերով սահմանված որակավորման պահանջներին)


3) մասնակիցները կրում են համատեղ և համապարտ պատասխանատվություն.


4) համատեղ գործունեության պայմանագրի կողմը (կողմերը) չի (չեն) կարող նույն ընթացակարգին ներկայացնել առանձին հայտ (հայտեր):


5) կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները։


5. Բաց մրցույթի անցկացման ժամանակ մասնակիցներին կարող է հայտնի դառնալ կամ վստահվել պետական գաղտնիք պարունակող տեղեկություն, որի հրապարակումը (ցանկացած ձևով) այլ անձի (այդ թվում` հարազատներին) կարող է առաջացնել ՀՀ օրենսդրությամբ սահմանված պատասխանատվություն։

III. ՊԱՐԶԱԲԱՆՈՒՄ ՍՏԱՆԱԼՈՒ ԵՎ ՀԱՅՏԱՐԱՐՈՒԹՅԱՆ ՄԵՋ 

ՓՈՓՈԽՈՒԹՅՈՒՆ ԿԱՏԱՐԵԼՈՒ ԿԱՐԳԸ 


6. Մասնակիցն իրավունք ունի նախաորակավորման հայտերի ներկայացման վերջնաժամկետը լրանալուց առնվազն հինգ օրացուցային օր առաջ հանձնաժողովից պահանջելու նախաորակավորման հայտարարության վերաբերյալ պարզաբանում։ Հանձնաժողովը հարցումը կատարած մասնակցին պարզաբանումը տրամադրում է հարցումը ստանալու օրվան հաջորդող երկու օրացուցային օրվա ընթացքում։
Սույն կետում նշված հարցումը մասնակիցը ներկայացնում է հանձնաժողովի քարտուղարի էլեկտրոնային փոստին ուղարկելու միջոցով: 

Հարցման մասին պարզաբանումն ուղարկվում է հանձնաժողովի քարտուղարի` սույն հրավերով նախատեսված էլեկտրոնային փոստից մասնակցի` հարցումը ստացված էլեկտրոնային փոստին ուղարկելու միջոցով:

7. Հարցման և պարզաբանումների բովանդակության մասին հայտարարությունը պարզաբանումը տրամադրելու օրը հրապարակվում է տեղեկագրում` առանց նշելու հարցումը կատարած մասնակցի տվյալները։ 

8. Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող մեկ օրացուցային օրվա ընթացքում:

9. Հայտերի ներկայացման վերջնաժամկետը լրանալուց առնվազն երկու օրացուցային օր առաջ սույն հայտարարության մեջ կարող են կատարվել փոփոխություններ։ Փոփոխություն կատարելու օրվան հաջորդող առաջին աշխատանքային օրը հանձնաժողովի քարտուղարը փոփոխություն կատարելու մասին հայտարարությունը հրապարակում է տեղեկագրում։ 

10. Նախաորակավորման հայտարարության մեջ փոփոխություններ կատարվելու դեպքում նախաորակավորման հայտերը ներկայացնելու վերջնաժամկետը հաշվվում է այդ փոփոխությունների մասին տեղեկագրում հայտարարության հրապարակման օրվանից։ 


IV.  ՆԱԽԱՈՐԱԿԱՎՈՐՄԱՆ ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
11. Սույն ընթացակարգին մասնակցելու համար մասնակիցը հանձնաժողովին ներկայացնում է հայտ։ 
12. Նախաորակավորման հայտը մասնակիցը հանձնաժողովին կարող է ներկայացնել` փաստաթղթային ձևով` փակ ծրարով, սոսնձված: Ծրարի վրա նախաորակավորման հայտը կազմելու լեզվով նշվում են` 

ա. պատվիրատուի անվանումը և հայտի ներկայացման վայրը (հասցեն).

բ. ընթացակարգի ծածկագիրը.

գ. «չբացել մինչև հայտերի բացման նիստը» բառերը.

դ. մասնակցի անվանումը (անունը), գտնվելու վայրը և հեռախոսահամարը:

13. Ընթացակարգի հայտերն անհրաժեշտ է ներկայացնել հանձնաժողովին ոչ ուշ, քան սույն հայտարարությունը տեղեկագրում հրապարակվելու օրվանից հաշված 8-րդ օրվա՝ 2025թ․ ապրիլի 4-ին, ժամը 10։00-ին: 

Սույն հրահանգի 12, 15, 16, 17 և 18 կետերի պահանջներին չհամապատասխանող հայտերը  հանձնաժողովի կողմից կգնահատվեն անբավարար և կմերժվեն:

Նախաորակավորման հայտերը հանձնաժողովին անհրաժեշտ է ներկայացնել մինչև սույն կետով սահմանված ժամկետը լրանալը` ՀՀ ք․ Երևան Փարպեցի 22 բն․ 3 հասցեով:

14. Փաստաթղթային ձևով ներկայացված նախաորակավորման հայտերը ստանում և հայտերի գրանցամատյանում գրանցում է հանձնաժողովի քարտուղարը:


Հայտերը քարտուղարի կողմից գրանցվում են գրանցամատյանում` ըստ դրանց ստացման հերթականության` գրանցամատյանում նշելով գրանցման համարը, օրը և ժամը: Մասնակցի պահանջով դրա մասին տրվում է տեղեկանք։ Հայտերը ներկայացնելու վերջնաժամկետը լրանալուց հետո, ինչպես նաև սույն հրահանգի 12-րդ, 16-րդ և 18-րդ կետերին չհամապատասխանող հայտերը գրանցամատյանում չեն գրանցվում և դրանք` ստանալու օրվան հաջորդող երկու աշխատանքային օրվա ընթացքում քարտուղարի կողմից վերադարձվում են այն ներկայացնողին:


15. Մասնակիցը նախաորակավորման հայտով ներկայացնում է`

1) իր կողմից հաստատված նախաորակավորման ընթացակարգին մասնակցելու գրավոր դիմում` համաձայն հավելված N 1-ի, 

2) իր կողմից հաստատված հայտարարություն՝ սույն հայտարարությամբ սահմանված որակավորման չափանիշի պահանջներին իր համապատասխանության մասին` համաձայն հավելված 2-ի,

3) ֆիզիկական անձ մասնակիցները ներկայանցում են նաև ինքնակենսագրական (CV),

4) Նախկինում կատարված նմանատիպ պայմանագիրը/երը/

5) աշխատակիցների համապատասխան տվյալները՝ համաձայն հավելված 3
6) հավաստագրեր, սերտիֆիկատներ և այլ անհրաժեշտ փաստաթղթեր
   7) համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով):


16. Մասնակցի ներկայացրած նախաորակավորման հայտում ներառվող բոլոր փաստաթղթերը,  ներկայացվում են բնօրինակից և թվով 2 պատճեններից: Փաստաթղթերի փաթեթների վրա համապատասխանաբար գրվում են «բնօրինակ» և «պատճեն» բառերը: Բնօրինակ փաստաթղթերի փոխարեն կարող են ներկայացվել դրանց նոտարական կարգով վավերացված օրինակները.


17. Նախաորակավորման հայտերը, հայերենից բացի, կարող են ներկայացվել նաև անգլերեն կամ ռուսերեն: 


18. Ծրարը և սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ): Եթե նախաորակավորման հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: Նպատակահարմարության դեպքում մասնակիցը պահանջվող տեղեկությունները կարող է ներկայացնել սույն հայտարարությամբ առաջարկվող ձևերից տարբերվող այլ ձևերով` պահպանելով պահանջվող վավերապայմանները։ 
ԳՆՄԱՆ ԱՌԱՐԿԱՅԻ ՏԵԽՆԻԿԱԿԱՆ ԲՆՈՒԹԱԳԻՐ
Հայաստանում գյուղական տարածքների տնտեսական զարգացման հիմնադրամի ակտիվների գնահատում անկախ գնահատողի կողմից։

Տեղեկություն Հիմնադրամի մասին.

Հայաստանում գյուղական տարածքների տնտեսական զարգացման հիմնադրամը (ՀԳՏՏԶՀ) հիմնադրվել է 2009 թվականի Հունվարի 8–ին “Շուկայավարման հնարավորություն ֆերմերներին” ծրագրի` “Գյուղական ֆինանսավորում” բաղադրիչի շրջանակներում: Հիմնադրամը իր ակտիվ գուծունեությունը սկսել է 2009 թ. սեպտեմբերի 1-ից: “Շուկայավարման հնարավորություն ֆերմերներին” ծրագիրը ստեղծվել է Հայաստանի կառավարության և Գյուղատնտեսության զարգացման միջազգային հիմնադրամի (ԳԶՄՀ) միջև կնքված միջպետական համաձայնագրի ծրջանակում համատեղ աջակցությամբ: ՀԳՏՏԶՀ-ն առաջին ներդրումային հիմնադրամն է Հայաստանում, որն նորարարական ֆինանսական գործիքների միջոցով ներդրումներ է կատարում գյուղական ուղղվածություն ունեցող ՓՄՁ-ներում միաժամանակ տրամադրելով նաև կառավարչական աջակցություն, որն էլ հնարավորություն է ընձեռում ՓՄՁ-ներին բարելավել իրենց մրցակցային դիրքերը և դրանով էլ խթանել գյուղական տարածքների արագ զարգացմանը: 

ՀԳՏՏԶՀ-ի ներդրումային որոշումները հաստատվում են Ներդրումային կոմիտեի կողմից, որն հանդիսանում է Հոգաբարձուների խորհրդին առընթեր գործող կոլեգիալ մարմին:

Ծառայության նկարագրությունը

Հիմնադրամի ակտիվների որակի ստուգում և գնահատում (ներառյալ  ակտիվների  ապահովման  միջոցների  գնահատում և դրանց  ձևավորման  իրավական  փաստաթղթերի ուսումնասիրություն՝ առկա իրավական  ռիսկերի բացահայտում) անկախ գնահատողի կողմից 2024 թվականի դեկտեմբերի 31-ի դրությամբ՝ Հիմնադրամի ակտիվների շուկայական արժեքը որոշելու նպատակով։ 2024 թվականի դեկտեմբերի 31-ի դրությամբ Հիմնադրամի ակտիվներն բաղկացած են հետևյալ հոդվածներից՝

· Դրամական միջոցներ,

· Հիմնական միջոցներ,
· Իրական արժեքով՝ շահույթի կամ վնասի միջոցով չափվող ներդրումներ (թվով չորս ընկերություններում հասարակ բաժնետոմսերի ձեռքբերում),
·  Տրամադրված փոխառություններ,

· Դեբիտորական պարտքեր։

Հիմնադրամի ակտիվների գնահատումն իրականացնել ՀՀ կենտրոնական բանկի «ՆԵՐԴՐՈՒՄԱՅԻՆ ՖՈՆԴԵՐԻ ԶՈՒՏ ԱԿՏԻՎՆԵՐԻ ԱՐԺԵՔԻ ՀԱՇՎԱՐԿՄԱՆ ԿԱՐԳԸ» ԿԱՆՈՆԱԿԱՐԳ 10/04-ով սահմանված կարգին համաձայն, ինչպես նաև ՖՀՄՍ 13 «Իրական արժեքի չափումը» ստանդարտի պահանջներով։
Գմնան մեթոդ

  «Գնումների մասին» ՀՀ օրենքի 15-րդ հոդվածի 6-րդ կետի 1-ին ենթակետ, 24-րդ հոդված, ինչպես նաև ՀՀ կառավարության գնումների գործընթացի կազմակերպման կարգը հաստատելու մասին 2016թ.  N 526-Ն որոշման 68-րդ կետի 5-րդ ենթակետ

Մասնակիցների որակավորմանը վերաբերող պարտադիր պահանջներ
 
ա․Մասնակից ընկերությունը պետք է ունենա ներդրումային ակտիվների գնահատման առնվազն երեք տարվա աշխատանքային փորձ։ Նախկինում կատարված պայմանագիրը (կամ պայմանագրերը) գնահատվում է (կամ գնահատվում են) բավարար, եթե դրա (դրանց) շրջանակներում մատուցված աշխատանքների ծավալը (կամ հանրագումարային ծավալը)` գումարային արտահայտությամբ, պակաս չէ սույն ընթա​ցա​կարգի շրջանակում մասնակցի ներկայացրած գնային առաջարկի հիսուն տոկոսից: Ընդ որում առնվազն մեկ պայմանագրի շրջանակում մատուցված աշխատանքների ծավալը գումարային արտահայ​տությամբ պետք է պակաս չլինի սույն ընթացակարգի շրջանակում մասնակցի ներկայացրած գնային առաջարկի քսան տոկոսից: 

բ. Սույն ենթակետի ա) պարբերությամբ նախատեսված պահանջներին իր համապատասխանությունը հիմնավորելու համար մասնակիցը հայտով ներկայացնում է նախկինում կատարած պայմանագրի (պայմանագրերի) պատճենները, իսկ այդ պայմանագրի (պայմանագրերի) պատշաճ կատարումը գնահատելու համար` տվյալ պայմանագրի կողմերի հաստատած` պայմանագրի սահմանված ժամկետում կատարումը հավաստող ակտի (հանձնման-ընդունման արձանագրություն և այլն) պատճենը կամ տվյալ պայմանագրի կատարումն ընդունած կողմի գրավոր հավաստումը.

Պետք է ներկայցնի նամակ-բնութագիր, ներառելով՝ գործարար համբավը և վերջին 3 տարում ծավալած գործունեությունն ինչպես ՀՀ տարածքում, այնպես էլ նրա սահմաններից դուրս։ Մասնակցի անունից հանդես եկող պատասխանատու աշխատակիցը կամ մասնակցի անունից հանդես եկող աշխատանքային խմբի ղեկավարը, որը պատասխանատու է լինելու աշխատանքների կատարման համար, ինչպես նաև նշված թիմում ներգրավված անդամները պետք է ունենան համանման ծառայությունների մատուցման առնվազն երեք տարվա փորձ։ Աշխատանքային խմբում ներգրավված մասնագետները պետք է ունենան ֆինանսական ոլորտում համապատասխան որակավորում, մասնավորապես՝ CFA առնվազն 2-րդ մակարդակ կամ Երդվյալ որակավորված հաշվապահների ասոցիացիայի (ACCA) առնվազն առաջին 9 քննությունների (այն է՝ Fundamental level) փաստը հավաստող փասթաթուղթ։ Ընդ որում աշխատանքային ռեսուրսների առկայությունը հիմնավորելու համար մասնակիցը ներկայացնում է առաջադրված աշխատակազմում ներգրավված մաս​նագետի հաստատած գրավոր համաձայնությունը` իրականացվելիք աշխատանքներում վերջիններիս ներգրավվելու մասին, աշխատանքային ստաժը, ինչպես նաև մասնագետների անձնագրերի և որակավորումը հավաստող փաստաթղթերի (աշխատանքային գրքույկ, տեղեկանք, դիպլոմ, վկայագիր, հավաստագիր և այլն) պատճենները.

	Հիմնական աշխատակազմում ներառված մասնագետների

	անունը, ազգանունը
	որակավորումը
	աշխատանքային փորձը
	գործատուի անվանումը

	
	
	ժամանակահատվածը
	գործունեության ոլորտը և կատարած աշխատանքը

 Ծառայության մատուցմամբ ակնկալվող արդյունք

 Ծառայության մատուցման արդյունքում մրցույթում հաղթող մասնակիցը Պատվիրատուին պետք է տրամադրի հաշվետվություն թղթային (2 օրինակ) և էլեկտրոնային տարբերակով՝ հայերեն և անգրելեն լեզուներով։ 

Հաշվեըվությունը պետք է պատրաստված լինի ՀՀ կենտրոնական բանկի «ՆԵՐԴՐՈՒՄԱՅԻՆ ՖՈՆԴԵՐԻ ԶՈՒՏ ԱԿՏԻՎՆԵՐԻ ԱՐԺԵՔԻ ՀԱՇՎԱՐԿՄԱՆ ԿԱՐԳԸ» ԿԱՆՈՆԱԿԱՐԳ 10/04-ով սահմանված կարգին համաձայն, ինչպես նաև ՖՀՄՍ 13 «Իրական արժեքի չափումը» ստանդարտի պահանջներով, հաշվի առնելով ֆոնդի ակտիվների ընդհանուր շուկայական արժեքը, նվազեցնելով Ֆոնդի կանոններով սահմանված պարտավորությունները, և պետք է ներառի առնվազն հետևյալը․ 

· Գնահատման մեթոդի նկարագրություն,

· Հիմնադրամի յուրաքանչյուր ակտիվի համար հաշվետու տարվա դեկտեմբերի 31-ի դրությամբ իրական արժեքի գումարը,

· ՖՀՄՍ 13 «Իրական արժեքի չափումը» ստանդարտի պահանջներին համապատասխան Հիմնադրամի ակտիվների գնահատման համար օգտագործվող գնահատման մեթոդների ելակետային տվյալները դասակարգված ըստ Իրական արժեքի հիերարխիայի մակարդակի (իրական արժեքի չափմա համար օգտագործվող գնահատման մեթոդների ելակետային տվյալները դասակարգվում է երեք մակարդակի),

· Հիմնադրամի ակտիվների գնահատված արժեքները ներկայացնել ՀՀ դրամով, 

· Հիմնադրամի ակտիվների ՀՀ դրամով գնահատված արժեքները պետք է կլորացված լինեն ստորակետից հետո երկու նիշի ճշտությամբ։

Մրցույթի անցկացման հայտերի ներկայացման ժամանակահատված

Մրցույթի հայտերն անհրաժեշտ է ներկայացնել թղթային տարբերակով՝ փակ ծրարով, որի ներկայացման  պայմանները և ժամկետները կսահմանվեն հրավերով։

Ծառայության մատուցման ժամանակացույց
	Ծառայության մատուցմամբ ակնկալվող արդյունք
	Ժամկետ

	Գնահատման մեթոդաբանության ներկայացում և համաձայնեցում Պատվիրատուի հետ
	Պայմանագրի կնքումից հետո 5 օրացույցային օրվա ընթացքում 

	Հաշվետվության նախնական տարբերակի ներկայացում Պատվիրատուին
	Պայմանագրի կնքումից հետո 90 օրացույցային օրվա ընթացքում

	Հաշվետվության նախնական տարբերակի վերաբերյալ բանակցություններ-քննարկումներ Պատվիրատուի ղեկավարության հետ
	Նախնական տարբերակի ներկայացումից հետո 15 օրացույցային օրվա ընթացքում

	Հաշվետվության վերջնական տարբերակի ներկայացում Պատվիրատուին
	Նախնական տարբերակի ներկայացումից հետո  15 օրացույցային օրվա ընթացքում


                Հայտի մերժում

Նախաորակավորման հրավերի պահանջներին չհամապատասխանող հայտերը ենթակա են մերժման։

V.  ՆԱԽԱՈՐԱԿԱՎՈՐՄԱՆ ՀԱՅՏԵՐԻ ԲԱՑՈՒՄԸ, ԳՆԱՀԱՏՈՒՄԸ  ԵՎ  
ԱՐԴՅՈՒՆՔՆԵՐԻ ԱՄՓՈՓՈՒՄԸ 


19. Նախաորակավորման հայտերի բացումը, գնահատումը և արդյունքների ամփոփումը կատարվում է նախաորակավորման հայտերի բացման նիստում` սույն հայտարարությունը տեղեկագրում հրապարակվելու օրվանից հաշված 8-րդ օրվա՝ 2025թ․ ապրիլի 4-ին ժամը 10։00-ին՝ ՀՀ ք․ Երևան Փարպեցի 22 բն․ 3 հասցեում։

Ընդ որում հայտերի գնահատումն իրականացվում է հայտերի ներկայացման վերջնա​ժամկետը լրանալու օրվանից հաշված մինչև երեք աշխատանքային օրվա ընթացքում:


20. Նախաորակավորման հայտերի բացման և գնահատման նիստոմ`


1) հանձնաժողովի քարտուղարը տեղեկատվություն է հաղորդում գրանցամատյանում կատարված գրառումների մասին և հանձնաժողովի նախագահին է փոխանցում հայտերի գրանցամատյանը, դրա անբաժանելի մասը հանդիսացող մյուս փաստաթղթերը, գրանցված և (կամ) էլեկտրոնային եղանակով ներկայացված հայտերը.

2) սույն կետի 1-ին ենթակետում նշված փաստաթղթերը նախագահին (նիստը նախագահողին) փոխանցվելուց հետո հանձնաժողովը գնահատում է`


ա. հայտեր պարունակող ծրարները կազմելու և ներկայացնելու համապատասխանությունը սահմանված կարգին և բացում համապատասխանող գնահատված հայտերը.


բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց, ինչպես նաև էլեկտրոնային եղանակով ներկայացված փաստաթղթերի կազմման համապատասխանությունը սույն հայտարարությամբ սահմանված վավերապայմաններին.

21. Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: 

Եթե նախաորակավորման հայտերի բացման նիստի ընթացքում իրականացված գնահատման արդյուն​քում մասնակցի հայտում արձանագրվում են անհամապատասխանություններ՝ սույն հայտարարության պահանջների նկատմամբ, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով տեղեկացնում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Ընդ որում սույն կետում նշված`

1) առաջարկության մեջ պարտադիր և մանրամասն նկարագրվում են արձանագրված անհամապատասխանությունները.

2) առաջարկությունն ուղարկվում է մասնակցի` սույն հայտարարության մեջ նշված քարտուղարի էլեկտրոնային փոստից մասնակցի դիմումում նշված էլեկտրոնային փոստին ուղարկելու միջոցով: 

22. Եթե սույն հայտարարության 21-րդ կետով սահմանված ժամկետում մասնակիցը շտկում է արձանագրված անհամապատասխանությունը, ապա վերջինիս հայտը գնահատվում է բավարար: Հակառակ դեպքում հայտը գնահատվում է անբավարար և մերժվում է: Մասնակիցը շտկված փաստաթղթերը ներկայացնում է սույն ընթացակարգին մասնակցելու դիմումում նշված էլեկտրոնային փոստից հանձնա​ժողովի քարտուղարի` սույն հրավերով նախատեսված էլեկտրոնային փոստին ուղարկելու միջոցով:


23. Հանձնաժողովի անդամը կամ քարտուղարը չի կարող մասնակցել հանձնաժողովի աշխատանքներին, եթե նախաորակավորման հայտերի բացման նիստում պարզվում է, որ վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը, կամ իրենց մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, ինչպես նաև ամուսնու ծնող, երեխա, եղբայր կամ քույր) կամ այդ անձի կողմից հիմնադրված կամ բաժնեմաս (փայաբաժին) ունեցող կազմակերպությունը տվյալ ընթացակարգին մասնակցելու համար ներկայացրել է հայտ: Եթե առկա է սույն կետով նախատեսված պայմանը, ապա նախաորակավորման հայտերի բացման նիստից անմիջապես հետո սույն ընթացակարգի առնչությամբ շահերի բախում ունեցող հանձնաժողովի անդամը կամ քարտուղարը ինքնաբացարկ է հայտնում ընթացակարգից: 

24. Հայտերը բացման, գնահատման և արդյունքների ամփոփման մասին կազմվում է արձանագրություն, որով հաստատվում է նաև նախաորակավորված մասնակիցների ցուցակը: Հանձնաժողովի քարտուղարը հայտերի նիստի ավարտին հաջորդող աշխատանքային օրը`

1) իր և հանձնաժողովի` հայտերի բացման նիստին ներկա անդամների կողմից ստորագրված շահերի բախման բացակայության մասին հայտարարությունների բնօրինակներից արտատպված (սկանավորված) տարբերակները հրապարակում է տեղեկագրում.

2) սույն հայտարարությամբ նախատեսված պայմաններին անբավարար գնահատված հայտեր ներկայացրած մասնակիցներին ծանուցում է նախաորակավորման հայտերի մերժման հիմքերի մասին:


25. Բաց մրցույթի գործընթացին մասնակցելու իրավունք ստանում են նախաորակավորված մասնակիցների ցուցակում ընդգրկված այն մասնակիցները՝ կամ վերջիններիս կողմից լիազորված ներկայացուցիչները համապատասխան լիազորագրով և անձը հաստատող փաստաթղթով, որոնք սահմանված կարգով և ժամկետում հանձնաժողովի քարտուղարին են ներկայանում հրավերի ստացման նպատակով: Այս կապակցությամբ հանձնաժողովի քարտուղարը սույն հայտարարության մեջ նշված իր էլեկտրոնային փոստից  հայտերի բացման նիստին ավարտին հաջորդող մինչև երկրորդ աշխատանքային օրվա ավարտը նախաորակավորված մասնակիցների`  դիմումում նշված էլեկտրոնային փոստերին միաժամանակ ուղարկում է ծանուցում` նշելով հրավերի ստացման կարգը:

26. Սույն հայտարարության 25-րդ կետով նախատեսված ժամկետից ուշ ներկայացած նախաորակավորված մասնակիցներին հրավեր չի տրամադրվում:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել հանձնաժողովի քարտուղար` Ն․ Տիգրանյանին։
Հեռախոս +374 041 90-96-09
Էլ. փոստ kentron@petgnumner.am
Պատվիրատու «Հայաստանում գյուղական տարածքների տնտեսական զարգացման» հիմնադրամ
Հավելված  N 1

««ՀԳՏՏԶՀ-ԲՄԾՁԲ-03/25 »» ծածկագրով բաց

մրցույթի նախաորակավորման 

ընթացակարգի հայտարարության

ԴԻՄՈՒՄ*
նախաորակավորման ընթացակարգին մասնակցելու  

                                                             

        հայտնում է, որ ցանկություն ունի մասնակցել
                           մասնակցի անվանումը 
ՀՀ Հաշվեքննիչ պալատ կողմից ««ՀԳՏՏԶՀ-ԲՄԾՁԲ-03/25 »» ծածկագրով բաց մրցույթի նախաորակավորման ընթացակարգին և նախաորակավորման հայտարարության պահանջներին պահանջներին համապատասխան ներկայացնում  է հայտ:
· հարկ վճարողի հաշվառման համարն է` 




:

                                                                     հարկի վճարողի հաշվառման համարը

· էլեկտրոնային փոստի հասցեն է` 




:
                                                                                                                                       էլեկտրոնային փոստի հասցեն
· գործունեության հասցեն է՝ -------------------------------------------------:                                     
                                                                                                      գործունեության հասցեն

· հեռախոսահամարն է՝ -------------------------------------------------:                                     
հեռախոսի համարը

    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 

Հավելված  N 2

«ՀԳՏՏԶՀ-ԲՄԾՁԲ-03/25» ծածկագրով բաց

մրցույթի նախաորակավորման 

ընթացակարգի հայտարարության

ՀԱՅՏԱՐԱՐՈՒԹՅՈՒՆ
«Մասնագիտական գործունեության համապատասխանություն պայմանագրով 

նախատեսված գործունեությանը» որակավորման չափանիշին համապաստախանության մասին






         հայտարարում և հավաստում է, որ հայտը ներկայացնելու 



   մասնակցի անվանումը

տարվա և դրան նախորդող երեք տարիների ընթացքում իրականացրել է ներքոհիշյալ ծառայությունների մատուցումը` 

	Նախաորակավորման հայտը ներկայացնելու տարվա և դրան նախորդող երեք տարիների ընթացքում պատշաճ ձևով իրականացրած պայմանագրերի

	հ/հ
	առարկան
	պատվիրատուի և նրա հետ կապ հաստատելու տվյալները

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	


    ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.

 

Հավելված  N 3
««ՀԳՏՏԶՀ-ԲՄԾՁԲ-03/25 »» ծածկագրով բաց

մրցույթի նախաորակավորման 

ընթացակարգի հայտարարության
ԱՇԽԱՏԱԿԻՑՆԵՐԻ ՑԱՆԿ
	Հիմնական աշխատակազմում ներառված մասնագետների

	անունը, ազգանունը
	որակավորումը
	աշխատանքային փորձը
	գործատուի անվանումը

	
	
	ժամանակահատվածը
	գործունեության ոլորտը և կատարած աշխատանքը
	

	 1
	2
	       3
	           4
	        5

	
	
	
	
	

	
	
	
	
	

	
	
	
	
	


   ___________________________________________________ 
                _____________



 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
                                                                                                                             Կ. Տ.

